DA GEORGI DA WIRT

Da Georgi is Wirt, und zagt die Leut dal} er mit eana saufen kann,

er is blad und vaschwitzt, und hat die meiste Zeit des gleiche Gwandl an,
In da Kuchl steht sie, die fesche Marie, hat vom Georgi lang gnua,
horcht scho gar nimma zua, wann er schreit und wiit’d,

und sich sein Achterl in an Zug hinter die Bindn schiitt.

Da Georgi da Wirt, der zagt die Leut wer da herinn” das Sagen hat,

eris laut und er lacht, und er gfreit si, wann a anderer an Fehler macht,
In da Kuchl weint sie, die fesche Marie, siacht kann Weg und ka Z{’,

ihr is lang scho oiss z"vii, wann der Georgi plarrt, und ihr deutlich macht,
dass sie eam ois a ganze g'hort.

GEORGI PASS AUF - WEU DU BIST KA HELD,
DU BIST KA GUATER - DER WAS AN GLEI FEHLT - WANN ER GEHT

Da Georgi da Wirt, der sagt die Leut dass 's bei eam immer super rennt,

und a wanns kana glaubt, dass er Gott und die Welt und alle andern kennt,

In da Kuchl horcht sie, die arme Marie, und geniert si dafiir, wenn er tuat ois wia, und so ungeniert liagt,
und die Wahrheit wie er wii und wias eam passt verbiagt.

GEORGI PASS AUF - WEU DU BIST KA HELD,
DU BIST KA GUATER — DER WAS AN GLEI FEHLT WANN ER GEHT

Da Georgi da Wirt, der zagt die Leut ganz stolz, dass er nix gspiart wanns brennt,

er zuckt mit kana Wimper, nur bis nach’n ersten Liter zittern seine Hand,

in da Kuchl wart sie, die arme Marie, bis er schnarcht wann er schlaft, weil sie’s heut endlich macht,
weu sie macht d"Mihl zua, und hat jetzt vom Georgi endlich und auf ewig ihr Ruah.

GEORGI PASS AUF - WEU DU BIST KA HELD,
DU BIST KA GUATER - DER WAS AN GLEI FEHLT WANN ER GEHT



